
UO`K 611.438-0 

TURLI PATOGEN OMILLAR TA’SIRIDA TIMUS MORFOFUNKSIONAL XUSUSIYATLARINING 

O’ZGARISHI (ADABIYOTLAR SHARHI) 

Turdiyev M.R. 

Abu Ali ibn Sino nomidagi Buxoro davlat tibbiyot instituti, Buxoro sh., O`zbekiston 

turdiyev.mashrab@bsmi.uz 

 

Rezyume. Inson va hayvonlarning immun tizimi organizmdagi eng murakkab, avtonom boshqaruv tiz-

imlaridan biridir. Immun tizimning markaziy a’zosi bo‘lgan timus T-limfotsitlarning yetilishi va differensial-

lanishida hal qiluvchi rol o‘ynaydi, shuningdek, turli T-limfotsitlar populyatsiyalari hamda makrofaglar 

o‘rtasidagi o‘zaro integratsiyani rag‘batlantirib, samarali immun javobni shakllantiradi. Timus faoliyati 

begona antigenlarni aniqlash, ularni neytrallash va organizmdan chiqarib yuborish asosiga qurilgan bo‘lib, 

bu jarayonlar organizmning salomatligi uchun muhim ahamiyatga ega. Tashqi va ichki omillarning or-

ganizmga ta’siri sharoitida timusning tuzilishi va funksiyasini o‘rganish orqali uning morfofunksional 

o‘zgarishlariga xos bo‘lgan qonuniyatlarni aniqlash va tahlil qilish mumkin. 

Kalit so‘zlar: timus, immun tizim, T-limfotsitlar, Gassal tanachalari 

 

CHANGES IN THE MORPHOFUNCTIONAL PROPERTIES OF THE THYMUS UNDER THE 

INFLUENCE OF VARIOUS PATHOGENIC FACTORS (LITERATURE REVIEW) 

Turdiyev M.R. 

Bukhara State Medical Institute named after Abu Ali ibn Sino, Bukhara, Uzbekistan 

turdiyev.mashrab@bsmi.uz 

 

Resume. The immune system of humans and animals is one of the most complex autonomous regulato-

ry systems of the body. Being the central organ of the immune system, the thymus ensures the maturation and 

differentiation of T-lymphocytes, stimulates the integration of various populations of T-lymphocytes and mac-

rophages to implement immune responses. Its activity is based on the recognition of foreign antigens, their 

destruction and removal, which is absolutely necessary for the survival of the organism. Further study of the 

structure and function of the thymus under the influence of external and internal factors on the body will 

make it possible to identify and analyze the patterns of its morphological and functional changes. 

Keywords: thymus, immune system, T-lymphocytes, Hassall's bodies 

 

ИЗМЕНЕНИЕ МОРФОФУНКЦИОНАЛЬНЫХ СВОЙСТВ ТИМУСА ПОД ВЛИЯНИЕМ 

РАЗЛИЧНЫХ ПАТОГЕННЫХ ФАКТОРОВ (ОБЗОР ЛИТЕРАТУРЫ) 

Турдиев М.Р. 

Бухарский государственный медицинский институт имени Абу Али ибн Сино, г. Бухара, Узбекистан 

turdiyev.mashrab@bsmi.uz 

 

Резюме. Иммунная система человека и животных является одной из самых сложных автоном-

ных регуляторных систем организма.  Являясь центральным органом иммунной системы, тимус 

обеспечивает созревание и дифференцировку Т-лимфоцитов, стимулирует интеграцию различных 

популяций Т-лимфоцитов и макрофагов для реализации иммунных ответов. Ее деятельность основа-

на на узнавании чужеродных антигенов, их разрушении и удалении, что совершенно необходимо для 

выживания организма. Дальнейшее изучение строения и функции тимуса при воздействии на орга-

низм внешних и внутренних факторов позволит выявить и проанализировать закономерности его 

морфофункциональных изменений.  

Ключевые слова: тимус, иммунная система, Т-лимфоциты, тельцы Гассаля 

 

Inson va hayvonlar immun tizimi organizmning regulyator va eng sezuvchan tizimlaridan biri bo‘lib, 

tashqi va ichki muhitning turli zararli omillariga tezkor javob qaytaradi [3, 12, 14, 20, 26, 35, 38]. 

O‘z funksiyasi va immunitet rivojlanishidagi roli asosida immun tizim a’zolari markaziy va periferik 

qismlarga bo‘linadi. Bu a’zolarda T- va B-limfotsitlarning differensiallanishi ro‘y beradi hamda antigen 

stimulyatsiyasidan so‘ng immun javobni amalga oshiruvchi murakkab struktura-funksional mexanizmlar 

ishga tushadi [4, 19, 43]. 

Organizm gomeostazini ta’minlashda yetakchi rol timus (ayrisimon bez) ga tegishli bo‘lib, u 

ko‘pincha periferik immun tizim organlarining holati va butun organizmning himoya reaksiyalari darajasini 

belgilaydi. Shu bilan birga, timus tashqi va ichki omillarga faol javob qaytaradi, bu esa uning tuzilmasi va 

funksiyalaridagi o‘zgarishlarda namoyon bo‘ladi [10, 23]. 

Shu sababli, hozirgi kunda immun gomeostazni saqlab qolish masalalari ayniqsa dolzarb bo‘lib, ularn-

ing ilmiy jihatlari mahalliy va xorijiy tadqiqotchilarning ishlarida keng yoritilgan [3, 9, 21, 25, 45, 47]. 

A.B. Xodjayan va muallifdoshlarining (2007, 2014) ma’lumotlariga ko‘ra, immun tizim a’zolari or-

ganizmning turli zararli omillarga chidamliligini belgilaydi. Timus, immunitetning markaziy a’zosi sifatida, 

T-limfotsitlarning hosil bo‘lishi, proliferatsiyasi va differensiallanishida muhim rol o‘ynaydi [31, 32]. 

Limfoid to‘qima immun tizim a’zolarining struktura asosi bo‘lib, unda spesifik immun reaksiyalar 

shakllanadi va u organizmning hujayraviy va gummoral gomeostazini ta’minlaydigan hujayralarni o‘z ichiga 

oladi [18, 24, 46]. 

Shu bois timus periferik immun tizim a’zolari bilan birgalikda organizmda tabiiy va orttirilgan immun-

itetni shakllantiradi [2]. 

Immun tizimning asosiy a’zosi sifatida timus T-limfotsitlarning nafaqat o‘zida, balki periferik immun 

organlarida ham hosil bo‘lishi va differensiallanishini ta’minlaydi. U T-limfotsitlar va makrofaglarning 

o‘zaro integratsiyasini rag‘batlantirib, spesifik immun javoblarni amalga oshirishga xizmat qiladi [34, 37]. 

XX asrda shakllangan nazariyaga ko‘ra, timusning maksimal funksional rivojlanish darajasi yangi 

tug‘ilgan davrga yo’g’ri keladi. Postnatal ontogenezda odamda timus involyutsiyasi 14–15 yoshda, 

hayvonlarda esa 8–9 oylikda kuzatiladi. Voyaga yetgach, timus involyutsiyaga uchraydi va o‘z funksiyasini 

yo‘qotadi. Shu bilan birga, hayvonlarda ushbu a’zo postnatal ontogenezning barcha bosqichlarida 

strukturaviy va funksional jihatdan muhim bo‘lib qoladi, va unda yoshi ulg‘aygunga qadar o‘zgarishlar kuza-

tiladi. 4 haftalik embrionda timusning retikuloendotelial qismi va uning hujayralari shakllana boshlaydi. 

Epitelial va mezenximal elementlar kapillyar tarmoq bilan birga timusning retikuloendotelial kompleksini 

hosil qiladi. Epiteliyoretikulotsitlar va har xil turdagi limfotsitlar shakllanadi. Ilmiy tadqiqotlar natijalari 

shuni ko‘rsatadiki, timusning T-limfotsitlari organizmda hujayraviy immun javobni boshqaradi va timusga 

bog‘liq a’zolarni shakllantiradi. Timusning epitelial tuzilmalaridan ajralib chiqadigan gormonlar esa inson va 

hayvon organizmidagi gummoral immunitetni boshqarishda ishtirok etadi [11]. 

E.S. Fyodorova va hammualliflar (2009), shuningdek, I.M. Kvetnoy va boshqalar (2003) tomonidan 

olib borilgan tadqiqotlar natijasida timusning turli hujayra turlarida serotoninning mavjudligi aniqlangan. 

Turli yoshdagi insonlar timusining autopsiyasi asosida o‘rganilishi serotoninning inson timusi hujayralarida 

ontogenezning barcha bosqichlarida ifodalanishini tasdiqladi. Qariyalar va uzoq umr ko‘rgan insonlar ti-

musida serotonin saqlanib qolgan bo‘lib, bu gormonning miqdori ontogenezning erta bosqichlari bilan bir xil 

darajada ekanligi aniqlangan. Ontogenez jarayonida serotoninning sintezi intensivligi o‘zgarishsiz qoladi. 

Tadqiqot natijalari timus bezining qarilik davrida ham endokrin funksiyasi saqlanib qolishini aniq ko‘rsatadi 

[27, 39]. 

Xorijiy olimlar limfoma bilan kasallangan va 12 oy davomida kimyoterapiya olgan insonlarda ti-

musning regenerativ xususiyatlarini o‘rganishgan. Timusdagi struktura o‘zgarishlari kompyuter tomografiya-

si orqali baholangan hamda bu natijalar timusdan periferik qonga yaqinda chiqqan T-retseptor ekskizion 

halqasi va CD31(+) hujayralari tahlil natijalari bilan taqqoslangan. Timusdagi regeneratsiya jarayonlari, 

shuningdek, kimyoterapiyadan keyin CD4(+) va T-limfotsitlarning tiklanishi orqali ham baholangan. Tahlil 

natijalariga ko‘ra, T-retseptor ekskizion halqasi va CD31(+) hujayralari timus giperplaziyasi mavjud bo‘lgan 

bemorlarda, shu yosh, jins va tashxisga ega bo‘lgan, lekin gipereplaziyasiz bemorlarga nisbatan tezroq ti-

klangan. Bu esa shuni ko‘rsatadiki, ayniqsa yoshlarda, timus bezi kimyoterapiyadan keyin ham o‘z regenera-

tiv xususiyatlarini saqlab qoladi [42]. 

Timusning asosiy vazifasi – T-limfotsitlarning yetilishi va differensiallanishini ta’minlashdir. Timusda 

ishlab chiqariladigan sitokinlar T-limfopoez jarayonida ishtirok etadi va hujayralararo o‘zaro aloqalarni mu-

vofiqlashtiradi. Tadqiqotlar natijasida timus epitelial hujayralarida sintez qilinadigan IL-7 sitokini T-

limfotsitlar shakllanishida muhim rol o‘ynashi aniqlangan. Bu jarayonda, shuningdek, stromal hujayralar 

mahsulotlari yoki bevosita limfotsitlar ham ishtirok etadi [11]. 

Ilmiy adabiyotlarda organizm immun tizimiga turli immunostimulyatorlarning ta’siri haqida 

ma’lumotlar mavjud. Polioksidoniy — yuqori polarlikka ega bo‘lgan N-oksid guruhlarini o‘z ichiga oluvchi 

immunostimulyatorlardan biridir. Polioksidoniy ta’sirida CD4-CD8+ hujayralarining soni oshadi, biroq CD4-

CD8+ hujayralar o‘rtasidagi nisbat o‘zgarmaydi [13]. 

Sichqonchalarga terapevtik dozalarda polioksidoniy preparati qo‘llanilganidan keyin, dastlabki 14 kun 

ichida 3 marta yuborilganda, timusning po‘stloq (kortikal) qismining maydoni kengaygan, miya (medulla) 

qismidagi maydon esa qisqargani kuzatilgan. Timus bo‘lakchalari tarkibidagi po‘stloq va miya qatlamlari 

o‘rtasidagi muvozanatning buzilishi limfotsitopoez jarayonining faollashuvi bilan bog‘liq [33]. 

3 hafta davomida polioksidoniy qo‘llanilishi splenektomiya (taloq olib tashlangach) natijasida yuzaga 

kelgan timus involyutsiyasining rivojlanishini sekinlashtiradi va immunodefitsit holatini oldini olishga 

yordam beradi [22]. 

Siklofosfan, immunofan va ularning kombinatsiyasi mushak ichiga yuborilganda, immunofanning ti-

musda struktura o‘zgarishlariga olib kelishi aniqlangan. Immunofan qo‘llanilishi tugaganidan 7 va 14 kun 

o‘tib, timusning kortikal qismi kengaygan, medulla qismi maydoni va diametri esa organ massasiga mu-

tanosib ravishda oshgan. Bu o‘zgarishlar limfotsitlarning proliferatsiyasi va differensiallanishi natijasida yu-

zaga kelgan. Shuningdek, kortikomedullyar va subkapsulyar sohalarda luminescent granulali hujayralar so-

nining 1 va 14 kunlarda oshishi aniqlangan [15, 16, 30]. 

Immunofan limfotsitlarning siklofosfan bilan chaqirilgan shikastlanishini kamaytiradi hamda timus 

tuzilmalarining regeneratsiya jarayonlarini tezlashtiradi. Bundan tashqari, ushbu preparat IL-2 ishlab 

chiqarilishini stimulyatsiya qiladi va limfotsitlarning ushbu sitokinga sezuvchanligini oshiradi [8]. 

So‘nggi yillarda ontogenezning erta bosqichlarida stress omillarining immun tizim organlariga ta’sirini 

o‘rganishga qaratilgan tadqiqotlar olib borilmoqda. Bu esa mazkur davrda immun tizimining turli omillarga 

yuqori sezuvchanligi bilan izohlanadi [5, 17, 41]. 

Timusning morfologik baholash eksperimental hayvonlarning o‘sayotgan organizmida turli stress 

omillari ta’sirida yuzaga keladigan immunostimulyatsiya rivojlanishi bilan bog‘liq muhim o‘zgarishlarni 

aniqlash imkonini berdi. O‘rganishlar shuni ko‘rsatdiki, o‘sayotgan organizmda surunkali stress bilan bog‘liq 

timus involyutsiyasi mexanizmlari orasida kortikal qatlamdagi ikkilik (CD4+CD8+) ijobiy T-limfotsitlarning 

apoptozi va ularning proliferatsiyasining pasayishi muhim ahamiyatga ega [7]. 

Bundan tashqari, surunkali stress holatida qizil ilikdagi o’ymishdosh T-limfotsit hujayralari soni ka-

mayadi va timusda ularning xemoattraktantlari miqdori qisqaradi. Bu esa timus gipoplaziyasi rivojlanishiga 

olib keladi [36]. 

D.A. Padgett (2003) ma’lumotlariga ko‘ra, tasodifiy (aktsidental) involyutsiya timusdan limfotsitlarn-

ing periferik qon va immun tizim organlariga chiqib ketishi natijasida yuzaga keladi. Olib borilgan tahlil na-

tijalari shuni ko‘rsatadiki, surunkali stress ta’sirida timusdan periferik immun a’zolariga erta chiqib ketuvchi 

hujayralar soni oshmaydi. Sog‘lom hayvonlarda esa bu hujayralar soni kamaygan. Demak, postnatal onto-

genezning erta bosqichlarida yuzaga keladigan surunkali stress ta’sirida timusning aktsidental inволюtsiyasi 

T-limfotsitlarning ortiqcha nobud bo‘lishi va ularning proliferatsiyasining to‘xtashi bilan bog‘liq [6, 40]. 

Olimlar 21–30 kunlik yoshdagi kalamushlarda o‘tkazilgan surunkali eksperimentlar doirasida 

gipodinamiya va gipokineziyaga timus mikromorfologiyasi qanday javob berishini o‘rganishgan. Uzoq 

muddatli harakat faolligining cheklanishi ta’sirida timus tuzilmasida limfotsitlar nobud bo‘lishi, a’zo 

bo‘laklarining kortikal qatlamida ularning nisbiy zichligining kamayishi va bo‘laklar orasidagi biriktiruvchi 

to‘qima zichligining oshishi kuzatildi. Timusning postnatal rivojlanishida aniqlangan o‘zgarishlar o‘sayotgan 

organizmning funksional imkoniyatlarining pasayganligini ko‘rsatadi, bu o‘zgarishlarning darajasi esa im-

mobilizatsiya darajasiga to‘g‘ridan-to‘g‘ri, hayvon yoshi bilan esa teskari proporsional bog‘liqdir [1]. 

Tadqiqot qilinayotgan yoshdagi intakt hayvonlarda timus bo‘laklari ichida yakka Gassal tanachalari 

aniqlangan. Shu yoshdagi sog‘lom hayvonlar bilan taqqoslaganda, eksperimental hayvonlarda timus massas-

ining ishonchli darajada kamayganligi qayd etilgan, bu esa a’zoning o‘sishi va shakllanish jarayonlarining 

buzilganligini ko‘rsatadi. Shuningdek, kapsula va bo‘laklararo trabekulalarda ko‘plab fibroblastlar, adi-

potsitlar va kollagen tolalar aniqlangan. Bo‘laklar ichidagi stromada ko‘p sonli Gassal tanachalari, miya 

qatlamida esa epiteliyoretikulotsitlar to‘planishi aniqlangan. Bundan tashqari, miya qatlamidagi epiteliy 

to‘qimaning nisbiy zichligi ortgan. Shunday qilib, uzoq muddatli harakat faolligi cheklangan holatlarda, 

jinsiy yetilmagan kalamushlarning timusida gemodinamik buzilishlar va stromal elementlar sonining ortishi 

evaziga stroma-tomirlar balansi izdan chiqadi [20]. 

Gamma-nurlanishga uchragan kalamushlarda timus va uning bo‘laklarining hajmi kamaygani 

aniqlangan. Ba’zi bo‘laklarda qatlamlar orasidagi chegaralar yo‘qolgan, kortikal va medullar qatlamlar 

orasidagi farq yo‘qolgan. Po’stloq qatlamda hujayralar soni kamaygan, biroq limfotsitlarning proliferatsiya 

faolligi (PCNA indeksi orqali) sog‘lom hayvonlarga nisbatan ortgan bo‘lib, bu timus to‘qimalarining nurlan-

ishdan so‘ng tiklanishini ko‘rsatadi. Miya qatlamida destruktiv o‘zgarishlar unchalik yaqqol ifodalanmagan. 

A’zo stromasi parenximaga nisbatan ko‘paygan, shishgan, shilliq holatda bo‘lib, bo‘laklar atrofiga yog‘li in-

filtratsiya aniqlanadi. Biriktiruvchi to‘qima bo‘lakchalari tomirlarida shish kuzatilgan [28]. 

Xulosa.Shunday qilib, timusning morfofunksional o‘zgarishlarini o‘rganish ushbu a’zoning turli omil-

lar ta’siriga javoban faoliyatidagi yoshga bog‘liq o‘zgarishlarni baholash imkonini beradi. Timus (ayrisimon 

bez) ning strukturaviy va funksiyasional xususiyatlarini yanada chuqurroq o’rganish, ekzogen va endogen 

omillar ta’sirida organizmda yuzaga keladigan morfofunksional o‘zgarishlar qonuniyatlarini aniqlash va 

tahlil qilishga imkon yaratadi. 

